
(ა) იპ  ,,მოქალაქეთა  ჩართულობისა  და  ინფორმირების    

მუნიციპალური ცენტრის“  მიერ  გაწეული   საქმიანობის შესახებ    

ანგარიში   

 

(საანგარიშო  პერიოდი  მოიცავს  მიმდინარე  წლის  იანვარ-სექტემბრის  თვეებს)   

   

   

       

საანგარიშო პერიოდში ა(ა)იპ „მოქალაქეთა ჩართულობისა და 

ინფორმირების მუნიციპალური ცენტრი“ საქმიანობას 

ახორციელებდა მოქალაქეთა ინფორმირებულობის ამაღლების, 

საზოგადოებასთან ეფექტიანი კომუნიკაციისა და ადგილობრივ 

პროცესებში მოსახლეობის ჩართულობის ხელშეწყობის 

მიზნით. ცენტრის მუშაობა მოიცავდა როგორც საინფორმაციო 

რესურსების განვითარებას, ისე მოქალაქეთა საჭიროებების 

გამოვლენასა და მათზე შესაბამის რეაგირებას. 

ცენტრის საქმიანობის ერთ-ერთ ძირითად მიმართულებას 

მუნიციპალიტეტში მიმდინარე მოვლენების, 

განხორციელებული პროექტებისა და დაგეგმილი 

ღონისძიებების შესახებ მოსახლეობის დროული და ობიექტური 

ინფორმირება წარმოადგენდა. ამ მიზნით, საანგარიშო 

პერიოდში სისტემატურად  გამოიცემოდა  საინფორმაციო 

ბიულეტენი, რომელში მკითხველს შესაძლებლობა ჰქონდა 

გაცნობოდა მუნიციპალიტეტში მიმდინარე და დასრულებულ 

პროექტებს, ადგილობრივი ხელისუფლების საქმიანობას, 

მოქალაქეებთან გამართულ შეხვედრებს, საზოგადოებრივ 

ინიციატივებსა და სხვა მნიშვნელოვან საკითხებს.  



საინფორმაციო ბიულეტენებში  ასევე თავსდებოდა 

ინტერვიუები, თემატური სტატიები, მერიის  სამსახურებისა  და 

საკრებულოს დეპუტატების ანგარიშები.  უნდა  აღინიშოს, რომ 

საინფორმაციო  ბიულეტინი  უფასოდ ვრცელდება  

მუნიციპალიტეტის  ყველა  სოფელში, რაშიც  მერის  

წარმომადგენლები  გვეხმარებიან. 

ა(ა) იპ აქვს  ასევე  ფეისბუქ გვერდი, რომელიც საკამოდ  

აქტიურად   მუშაობს. გვერდზე  ყოველდღიურ  რეჟიმში 

საკმაოდ ოპერატიულად   ხდება  ინფორმაციების  განთავსება 

მუნიციპალიტეტში მიმდინარე მოვლენების, დაგეგმილი და 

განხორციელებული ღონისძიებების, ინფრასტრუქტურული და 

სოციალური პროექტების, მოქალაქეებთან შეხვედრებისა და 

სხვა აქტუალური საკითხების შესახებ.  

აღსანიშნავია   ის  ფაქტიც,  რომ ადგილობრივ 

თვითმმართველობასა და  მოქალაქეებს შორის, კომუნიკაციის 

გაუმჯობესების  მიზნით,  ცენტრის  ბაზაზე,  ფუნქციონირებს   

ცხელი  ხაზი. ცხელი ხაზის მეშვეობით  მოქალაქეებს  

შესაძლებლობა  აქვთ, დაამყარონ  მუნიციპალიტეტის 

ხელმძღვანელ პირებთან, სამსახურებთან  კომუნიკაცია და  

უმოკლეს  დროში მოიპოვონ  მათთვის საჭირო ინფორმაცია. 

ცხელი  ხაზი   საკმაოდ  დატვირთვით  მუშაობს  და  დღის 

განმავლობაში   არაერთი ზარი შემოდის.  ძირითადად, რეკავენ 

ის ადამიანები, რომლებსაც კონკრეტული პრობლემები  აქვთ,   

ან  სურთ მათთვის  მნიშვნელოვან საკითხებზე   დაზუსტებული  

პასუხების მიღება.  დიდი  მომართვიანობაა  ჯანდაცვისა  და  

სოციალურ   პროგრამებზე  ინფორმაციის  მიღების  მიზნით,  

უძრავი  ქონებისა  და მიწის   ნაკვეთების  გაფორმების  



საკითხებზე. შემოდის ასევე სხვადასხვა შინაარსის კითხვები, 

რომელთა  გადამისამართება  ხდება შესაბამის სამსახურებთან. 

საანგარიშო პერიოდში ყველა  შემოსულ  ზარზე   მოხდა  

შესაბამისი  რეაგირება  და  არაერთ  ადამიანს  გაეწია  

დახმარება.     

 

 საანგარიშო პერიოდში ცენტრის წარმომადგენლები 

მუნიციპალიტეტის ხელმძღვანელ პირებთან ერთად 

ესწრებოდნენ მოქალაქეებთან გამართულ შეხვედრებს, სადაც 

ადგილზე ისმენდნენ მოსახლეობის პრობლემებს, 

აფიქსირებდნენ მათ საჭიროებებს. შეხვედრების შედეგად 

გამოვლენილი საკითხების შემდგომი შესწავლისა და 

მოგვარების მიზნით, ცენტრის წარმომადგენლები შესაბამის 

მუნიციპალურ სამსახურებთან ერთად გადიოდნენ ადგილზე. 

აღნიშნული თანამშრომლობის ფარგლებში მოქალაქეებს, მათი 

საჭიროებების შესაბამისად, უწევდნენ კონსულტაციასა და 

პრაქტიკულ დახმარებას, ასევე ხელს უწყობდნენ პრობლემური 

საკითხების შესაბამის სამსახურებში გადამისამართებასა და 

მათზე რეაგირებას. 

მნიშვნელოვანია,   რომ  ა(ა)იპ ,,მოქალაქეთა  ჩართულობისა  და  

ინფორმირების  მუნიციპალური  ცენტრი“   აქტიურად  

თანამშრომლობს  სხვადასხვა  არასამთავრობო   

ორგანიზაციებთან  და  ერთობლივი ძალებით  

მუნიციპალიტეტში  მნიშვნელოვანი პროექტები  

ხორციელდება.  ჩვენი ორგანიზებით,  ხარაგაულში  

განსაკუთრებული  საჭიროების  მქონე  პირებს ეტლები უფასოდ 

გადაეცემათ.  ცენტრის წარმომადგენლები   საცხოვრებელ 



სახლებში მისვლით  პირადად  უზრუნველყოფენ  თითოეული 

პირისათვის ზომების აღებასა და შესაბამისი კითხვარების 

შევსებას.  თანამედროვე, კომფორტული ეტლები, 

ინდივიდუალური შესაძლებლობების მიხედვით, იმ პირებს 

ურიგდებათ, ვისაც ან საერთოდ არ ჰქონდა ეტლი, ან  

დაზიანებული აქვს.    ინფორმაციისათვის: მიმდინარე  წელს  

აღნიშნულ  აქციაში   4  ბენეფიციარი  ჩაერთო და  წლის  

ბოლომდე  ხუთი დაკმაყოფილდება. 

  რაც  შეეხება  ა(ა) იპ  ,,მოქალაქეთა  ჩართულობისა  და  

ინფორმირების  მუნიციპალური  ცენტრის“ 2026   წლის  

ბიუჯეტს,  დღეის  მდგომარეობით  დაზუსტებული  ბიუჯეტი 

შეადგენს   140 000 ლარს,   აქედან  შრომის ანაზღაურებაზე  

გაცემულია  35 380 ლარი,   კავშირგამბულობის ხარჯებისათვის-

980  ლარი, სხვა დანარჩენი  საქონელი და მომსახურება  6500 

ლარი.   

   

   

პატივისცემით,   ა(ა) იპ  ,,მოქალაქეთა  ჩართულობისა  და  

ინფორმირების  მუნიციპალური ცენტრის“  დირექტორი:    ეკა  

შავიძე 


